
КОНСЕПСИЯ 

Конференсияи ҷумҳуриявии илмӣ-амалӣ дар мавзуи 
«Мавқеи дипломатияи сабз дар низоми сиёсати хориҷии Ҷумҳурии 

Тоҷикистон» 
бахшида ба Рӯзи кормандони хизмати дипломатӣ 

1. МАЪЛУМОТИ УМУМӢ 

Ташкилкунанда 
Институти илмию тадқиқотии рушди устувор ва иқтисоди 
сабзи Донишгоҳи байналмилалии сайёҳӣ ва соҳибкории 
Тоҷикистон 

Сана ва вақт 26 сентябри соли 2026, соати 10:00–12:00 

Ҷойи баргузорӣ 
Донишгоҳи байналмилалии сайёҳӣ ва соҳибкории 
Тоҷикистон, 734055, Ҷумҳурии Тоҷикистон, шаҳри Душанбе, 
хиёбони Борбад, 48/5 

Шакли баргузорӣ Ҳузурӣ 

2. МУБРАМИЯТ 

Дар шароити тағйирёбии иқлим ва афзоиши фишор ба захираҳои табиӣ 
масъалаҳои рушди устувор, иқтисоди сабз ва ҳифзи муҳити зист ба самтҳои 
муҳими ҳамкориҳои байналмилалӣ табдил ёфтаанд. Дар ин замина, дипломатияи 
муосири Тоҷикистон масъалаҳои об, иқлим, ҳифзи пиряхҳо, энергетика, амнияти 
озуқаворӣ ва истифодаи оқилонаи захираҳои табииро фаро мегирад. 

Ҷумҳурии Тоҷикистон бо пешниҳоду пешбурди ташаббусҳои байналмилалӣ 
дар соҳаҳои об, иқлим, ҳифзи пиряхҳо ва рушди устувор дар таҳкими ҳамкориҳои 
байналмилалӣ саҳми назаррас мегузорад. Аз ин рӯ, баргузории конференсияи 
ҷумҳуриявии илмӣ-амалӣ бахшида ба Рӯзи кормандони хизмати дипломатӣ барои 
баррасии нақши дипломатияи Тоҷикистон дар пешбурди рӯзномаи рушди устувор, 
дипломатияи сабз ва иқтисоди сабз, инчунин таҳкими ҳамкориҳои илмӣ ва амалӣ 
аҳамияти муҳим дорад. 

3. МАҚСАД ВА ВАЗИФАҲО 

Мақсади асосии конференсия баррасии масъалаҳои мубрами дипломатияи 
сабз, иқтисоди сабз ва рушди устувор, таҳлили таҷрибаи Ҷумҳурии Тоҷикистон 
дар пешбурди ташаббусҳои байналмилалӣ дар соҳаҳои об, иқлим, ҳифзи пиряхҳо, 

энергетика, амнияти озуқаворӣ ва ҳифзи муҳити зист, инчунин таҳкими 
ҳамкориҳои илмӣ ва амалӣ дар сатҳи миллӣ ва байналмилалӣ мебошад. 

Вазифаҳои асосӣ: 
1. таҳлили нақши дипломатияи сабз дар низоми сиёсати хориҷии Ҷумҳурии 

Тоҷикистон; 
2. баррасии таҷриба ва ташаббусҳои байналмилалии Тоҷикистон дар самтҳои 

об, иқлим, ҳифзи пиряхҳо ва рушди устувор; 
3. муайян намудани имкониятҳои тавсеаи дипломатияи иқтисодӣ, ҷалби 

сармоягузориҳои сабз ва истифодаи механизмҳои байналмилалии 
маблағгузорӣ; 

4. таҳияи пешниҳодҳои илмӣ ва амалӣ барои таҳкими ҳамкориҳои 
минтақавию байналмилалӣ дар самти рушди устувор ва иқтисоди сабз. 

4. САМТҲОИ АСОСИИ БАРРАСӢ 

1. Нақши Президенти Ҷумҳурии Тоҷикистон муҳтарам Эмомалӣ Раҳмон дар 
ташаккул ва рушди дипломатияи сабз ва сиёсати хориҷӣ; 

2. Дипломатияи сабз ва таъмини амнияти экологӣ, обӣ ва озуқаворӣ дар 
шароити тағйирёбии иқлим; 

3. Иқтисоди сабз ҳамчун заминаи нави рушди дипломатияи иқтисодии 
Ҷумҳурии Тоҷикистон; 

4. Ҳамкории байналмилалӣ ва минтақавии Ҷумҳурии Тоҷикистон дар самти 
рушди устувор ва ҳифзи муҳити зист; 

5. Механизмҳои байналмилалии маблағгузорӣ, сармоягузориҳои сабз ва 
имкониятҳои истифодаи онҳо дар Тоҷикистон; 

6. Ҳамкории Ҷумҳурии Тоҷикистон бо Созмони Милали Муттаҳид дар самти 
дипломатияи сабз ва рушди устувори иқтисодӣ; 

7. Сиёсати «дарҳои боз» ва имкониятҳои рушди дипломатияи сабз дар 
Ҷумҳурии Тоҷикистон. 

5. АҲАМИЯТИ ИЛМӢ ВА АМАЛӢ 

Конференсия аз ҷиҳати илмӣ барои рушди таҳқиқоти байнисоҳавӣ дар 
самтҳои дипломатияи сабз, иқтисоди сабз, рушди устувор ва ҳамкориҳои 
байналмилалӣ аҳамияти муҳим дорад. Он барои мубодилаи натиҷаҳои таҳқиқоти 
муосир, муайян намудани самтҳои нави таҳқиқотӣ ва таҳкими ҳамкориҳои илмии 
байналмилалӣ имконият фароҳам меорад. 

Аз ҷиҳати амалӣ, натиҷаҳои конференсия метавонанд ҳангоми таҳияи 
пешниҳодҳо оид ба рушди дипломатияи сабз, иқтисоди сабз, сиёсати иқлимӣ, 

идоракунии устувори захираҳои табиӣ, энергетикаи сабз, амнияти озуқаворӣ ва 
густариши ҳамкориҳои минтақавию байналмилалӣ истифода шаванд. 

6. ИШТИРОККУНАНДАГОН 

• Намояндагони вазоратҳо ва идораҳои Ҷумҳурии Тоҷикистон; 
• Намояндагони муассисаҳои илмӣ ва таълимӣ, институтҳои тадқиқотӣ ва 
марказҳои таҳлилӣ; 
• Намояндагони сохторҳои соҳибкорӣ, ташкилотҳои экологӣ ва ҷамъиятӣ. 

7. МАЪЛУМОТ БАРОИ ТАМОС 

Телефон / E-mail (+992) 918-72-28-29  |   firdavs300@mail.ru  

Шахси масъул д.и.и., профессор Арабов Ф.П. 
 


